
Oušvieliu vargā 

Vėsa nakti vaikē braižies  

Aplink longus kāp gīvatės,  

Vo ont rīta – šūds pri klietės –  

Didilis, kāp rietis! 

 

Nejaugi, vaikē, jums ne sarmata,  

Pašėktė oušvienē ont pamata?  

Vo gal jums vėdorius paleida,  

Jego merga neisileida? 

 

Kas tep dara, je sožėnuosio –  

Ui, tam kaili ėšvanuosio!  

Vo jego šėkont pamatīsio –  

Tou šėkėnė ėšdraskīsio. 

 

Rēks vėina karta anū palauktė –  

Vėsėms nu dākta gerā ožbrauktė,  

Ka padejoutom kor nuors sostīrė  

Ė pagalvuotom, ka eržėls ispīrė. 

 

Ėr viel šiou nakti dokteris  

Kāp katės kniaukė,  

Vo vaikē – kāp vėlkā –  

Mienesėinuo kaukė.  

Viel rītmetie radau pri longa  

Da tebgaroujėntė „baronka“... 

 

Užauga dokteris – mona nelaimē:  

Užmėgtė nebgalio spakainē.  

Ka jau ont tėik negerbtė oušvė –  

So kvietkuoms šėkna nusėšloustīt...  


